
Zebo Usmanova,

ORCID: 0009-0004-3215-2671
Tarbiya pedagogikasi milliy instituti,
mustaqil izlanuvchisi.

Toshkent, O ‘zbekiston.

El.manzil: zebohonus@gmail.com

Annotatsiya. Mazkur maqolada mediamahsulotlardan foydalanish orqali o ‘smir yoshdagi
o ‘quvchilarda faol fugarolik kompetensiyasini shakllantirishning ijtimoiy-pedagogik zaruriyati
yoritilgan. Ragqamlashuv va axborot muhiti jadal rivojlanayotgan bugungi sharoitda media
vositalari o ‘smirlarning dunyoqarashi, ijtimoiy faolligi va fugarolik pozitsiyasiga sezilarli ta’sir
ko ‘rsatmoqda. Shu bois ta’lim jarayonida videoroliklar, ijtimoiy reklamalar, podkastlar,
infografikalar va ragamli kontentlardan magsadli foydalanish o ‘quvchilarda tanqidiy fikrlash,
ijtimoiy mas uliyat, mustaqil fikr bildirish va jamiyat hayotida faol ishtirok etish ko ‘nikmalarini
rivojlantirishga xizmat qiladi. Magqgolada mediamahsulotlarni ta’lim-tarbiya jarayoniga
integratsiya qilishning pedagogik imkoniyatlari va uning faol fugarolik kompetensiyasini
shakllantirishdagi ahamiyati asoslangan.

Kalit so‘zlar: mediamahsulot, faol fugarolik kompetensiyasi, media savodxonlik, o’‘smir
yoshi, ijtimoiy-pedagogik faoliyat, ragamli ta’lim.

Abstract. The article examines the socio-pedagogical necessity of developing active civic
competence among adolescents through the use of media products in the educational process. In
the context of digitalization and the rapid development of the information environment, media
products have a significant impact on adolescents’ worldview, social activity and civic position.
The purposeful use of videos, social advertisements, podcasts, infographics and digital content
contributes to the development of critical thinking, social responsibility, independent expression
of opinions and readiness to participate in public life. The article highlights the pedagogical
potential of integrating media products into the educational process and their importance in
developing students’ active civic competence.

Keywords: media products, active citizenship competence, media literacy, adolescents,
socio-pedagogical activity, digital education.

Annomayun. B cmame paccmampueasmcsa coyuanno-nedazo2uyeckas HeooXo0umMocm
Gdopmuposanusi aKmMueHoU 2SpadcOAHCKOU KOMNEMEHMHOCMU Y HOOPOCMKO8 NOCPeOCmEoM
UCNON308AHUSL MEOUANPOOYKIMO8 & 00pa308amenHom npoyecce. B ycrosuax cugposusamcuu u
AKMUBHO20 Pa36umusi UHGHOPMAYUOHHOU CPedbl MeOUAnpOOYKMbl OKA3bIBAIOM 3HAYUMENLHOI
BNUAHUE HA MUPOBO33PEHUE, COYUATHYIO AKMUBHOCH U 2PANCOAHCKYIO NO3UYUIO NOOPOCMKOS.
CenenanpagneHnos UCHON308aHUE BUOCOMAMEPUATO8, COYUANIHBIX POJUKOS, NOOKACMOS,
ungoepaguxu u cugpoeozo KOHmMeHma cnocobcmeyem pazeumur0 KpUmuyecKko20 MullleHUs,
COYUATHOT OMEEMCMBEEHHOCU, CAMOCIMOSMETHOCMU U 20MOBHOCMU NOOPOCMKO8 YUACMBO8AM
so0WecmeeHHol  xcusHu. B cmame  packpwisaiomcsa  neoazocuueckue  803MOMCHOCMU
unmezpamcuu Meouanpooykmos 8 00pa308amennblil NPoYecc U ux 3HadeHue 8 QopmuposaHuu
AKMUBHOU 2PAHCOAHCKOU NOZUYUU YUAUJUXCAL.

Knwuesvie cnosa: meouanpooykmol, KOMHeMeHYUss AKMUBHOU 2PaANCOAHCMBEHHOCTU,
MeOUazpamomHocm, NOOPOCMKOBbIL — B03DACH,  COYUATHO-NE0A202U4ecKas  OesamenHocn,
cugposos obpazosanue.

Axborot-kommunikatsiya texnologiyalari jadal rivojlanayotgan bugungi kunda
o‘smirlarning ijtimoiy ongi, dunyoqarashi va qadriyatlar tizimiga media muhitning ta’siri tobora
kuchaymoqda. Internet, ijtimoiy tarmoqlar, elektron ta’lim platformalari, multimediali darslar va
boshqa mediamahsulotlar yoshlarning axborot gqabul qilish, muloqot qilish hamda fuqarolik
pozitsiyasini shakllantirishda muhim vositaga aylandi.

Shu nuqtai nazardan, ta’lim jarayonida mediamahsulotlardan maqsadli va pedagogik
jihatdan asoslangan holda foydalanish orqali o‘smirlarda faol fuqarolik kompetensiyasini
rivojlantirish dolzarb ijtimoiy-pedagogik vazifalardan biri hisoblanadi.

Zamonaviy globallashuv, ragamli transformatsiya va axborotlashgan jamiyat sharoitida yosh
avlodning fuqarolik ongi, ijtimoiy faolligi hamda demokratik qadriyatlarga munosabatini
shakllantirish davlat va jamiyat oldida turgan muhim strategik vazifalardan biri hisoblanadi.
Jamiyatning barqaror taraqqiyoti, demokratik institutlarning samarali faoliyat yuritishi va
fugarolik jamiyatini rivojlantirish bevosita shaxsda faol fugarolik kompetensiyasining qay
darajada shakllanganligiga bog‘liq.

Pedagogika fanining kompetensiyaviy yondashuviga ko‘ra, faol fuqarolik kompetensiyasi
nafaqat huquq va majburiyatlarni bilish, balki ijtimoiy jarayonlarda ongli ishtirok etish,
jamoatchilik fikrini hurmat qilish, qonun ustuvorligiga amal qilish, ijtimoiy mas’uliyatni anglash
hamda jamiyat rivojiga daxldorlik hissini namoyon etish qobiliyatini ham o°z ichiga oladi. Ushbu
kompetensiya kognitiv (bilim), aksiologik (qadriyatli munosabat), kommunikativ va faoliyat
komponentlarining o°zaro integratsiyasi asosida shakllanadi.

Faol fuqarolik kompetensiyasini shakllantirish masalasi pedagogika, psixologiya,
sotsiologiya hamda media ta’lim sohalarida keng tadqiq etilgan. Zamonaviy ilmiy yondashuvlarga

ko‘ra, mazkur kompetensiya shaxsning bilim, ko‘nikma, qadriyat, ijtimoiy mas’uliyat va faol
fugarolik pozitsiyasining integratsiyasi sifatida talqin etiladi. Masalan:

Xorijiy olim Devid Bakingem (David Buckingham) media ta’limning asosiy vazifasi shaxsni
axborotni passiv gqabul giluvchi emas, balki uni tahlil qiluvchi, tanqidiy baholovchi va mustaqil
xulosa chiqaruvchi subyekt sifatida shakllantirishdan iborat ekanligini ta’kidlaydi. Olimning
fikricha, media savodxonlik insonning demokratik jamiyatdagi faol ishtiroki uchun zarur bo‘lgan
eng muhim kompetensiyalardan biri hisoblanadi. Shu nuqtayi nazardan, ta’lim jarayonida
mediamahsulotlardan foydalanish o‘quvchilarning tanqidiy fikrlashi va fuqarolik pozitsiyasini
rivojlantirishga xizmat qiladi.

Genri Jenkins (Henry Jenkins) esa ragamli madaniyat konsepsiyasi doirasida ishtirokchilik
madaniyati (participatory culture) nazariyasini ilgari surib, raqamli muhitda o‘sib kelayotgan
yoshlar axborotni nafaqat iste’mol qilishi, balki uni yaratishi, tarqatishi va muhokama qilishi orgali
fuqarolik faolligini namoyon etishini asoslab beradi. Bu yondashuv o‘quvchilarning
mediamahsulotlar yaratishga jalb etilishi ularda ijtimoiy mas’uliyat, hamkorlik va fugarolik
tashabbuskorligini rivojlantirishini ko‘rsatadi.

YUNESKO tomonidan ishlab chiqilgan Media and Information Literacy (MIL)
konsepsiyasida media va axborot savodxonligi insonning demokratik jamiyatdagi samarali
ishtiroki uchun zarur bo‘lgan asosiy hayotiy kompetensiyalardan biri sifatida baholanadi.
Konsepsiyaga muvofiq, ta’lim tizimi o‘quvchilarda axborotni izlash, tahlil qilish, baholash,
tanqidiy gabul qilish va undan mas’uliyat bilan foydalanish ko‘nikmalarini rivojlantirishi lozim.
Bu vazifalarni amalga oshirishda mediamahsulotlar muhim didaktik vosita vazifasini bajaradi.

Kompetensiyaviy yondashuv nazariyasining asoschilaridan biri  A.V.  Xutorskoy
kompetensiyani shaxsning muayyan faoliyat sohasida muvaffaqiyatli harakat qilish imkonini
beruvchi bilim, amaliy ko‘nikma, tajriba va shaxsiy munosabatlar majmuasi sifatida tavsiflaydi.
Olimning mazkur yondashuvi faol fuqarolik kompetensiyasini shakllantirishda o‘quvchining
amaliy ijtimoiy faoliyatini tashkil etish zarurligini ko‘rsatadi.

[.A. Zimnyaya kompetensiyalarni shaxsning ijtimoiylashuvi va kasbiy kamolotining muhim
natijasi sifatida baholab, ularning mazmuni bilimlarni amaliy vaziyatlarda qo‘llay olish qobiliyati
bilan belgilanishini ta’kidlaydi. Uning fikricha, kompetensiyaviy yondashuv ta’lim natijalarini real
hayotiy vaziyatlarda namoyon bo‘ladigan faoliyat bilan baholashni nazarda tutadi.

Mahalliy olimlar ham mazkur masalaning nazariy va amaliy jihatlarini keng o‘rganganlar.
Jumladan, R. H. Jo‘rayev ta’lim tizimini modernizatsiya qilish jarayonida kompetensiyaviy
yondashuvning ahamiyatini asoslab, o‘quvchilarda mustaqil fikrlash, ijtimoiy faollik va
mas’uliyatni shakllantirishni ta’limning ustuvor vazifasi sifatida belgilaydi.

N. N. Azizxo‘jayeva ta’lim jarayonida innovatsion pedagogik texnologiyalarni qo‘llash
o‘quvchilarning mustaqil bilish faoliyatini rivojlantirishga xizmat qilishini ta’kidlaydi. Olimaning
qarashlariga ko‘ra, multimedia vositalari va interaktiv ta’lim texnologiyalari o‘quvchilarning
kommunikativ, ijtimoiy va axborot kompetensiyalarini kompleks rivojlantirish imkoniyatini
yaratadi.

R. H. Ishmuxamedovning tadqiqotlarida interfaol ta’lim texnologiyalari o‘quvchilarni
ijtimoiy faollikka, hamkorlikka va mustaqil qaror gqabul qilishga yo‘naltiruvchi muhim pedagogik
omil sifatida baholanadi. Bu jarayonda mediamahsulotlar interfaol metodlarning samaradorligini
oshiruvchi vosita vazifasini bajaradi.

Shuningdek, U.N. Nishonaliyev, S.T. Turg‘unov kabi olimlarning tarbiya, ma’naviyat va
shaxs kamolotiga oid ilmiy qarashlari ham fuqarolik kompetensiyasini shakllantirishning milliy
pedagogik asoslarini belgilab beradi. Xususan, Abdulla Avloniy tarbiyani millat taraqqiyotining
hal qiluvchi omili sifatida baholab, yoshlarda Vatanga sadoqat, ma’naviy barkamollik va
jamoatchilik oldidagi mas’uliyat tuyg‘usini rivojlantirish zarurligini ta’kidlagan.

Yuqoridagi nazariy yondashuvlar tahlili shuni ko‘rsatadiki, mediamahsulotlardan magsadli
va pedagogik jihatdan asoslangan holda foydalanish o‘quvchilarda faol fugarolik
kompetensiyasini shakllantirishning muhim vositasi hisoblanadi. Ular orqali o‘quvchilarda media
savodxonlik, tanqidiy fikrlash, huquqiy ong, ijtimoiy mas’uliyat va demokratik gadriyatlarga
sodiglik kabi muhim kompetensiyalar kompleks tarzda rivojlanadi.

Shu o‘rinda o‘smirlik davri shaxs ijtimoiylashuvining eng muhim bosqichlaridan biri bo‘lib,
mazkur davrda mustaqil fikrlash, ijtimoiy identifikatsiya, shaxsiy pozitsiya va qadriyatlar tizimi
jadal rivojlanadi. Shu sababli aynan ushbu yosh bosqichida tashkil etilgan magsadli pedagogik
ta’sirlar kelgusida fugarolik madaniyatining barqaror shakllanishiga xizmat qiladi. Psixologik
tadqgiqotlarda ham o‘smirlar axborotni vizual va interaktiv shaklda gabul qilishga moyil ekanligi
ta’kidlanadi. Bu esa ta’lim jarayonida mediamahsulotlardan foydalanishning samaradorligini
yanada oshiradi.

Mediamahsulotlar bugungi kunda fagat axborot uzatish vositasi emas, balki shaxsning
ijtimoiy tajribasini boyituvchi, ma’naviy-axloqiy qarashlarini shakllantiruvchi va ijtimoiy
munosabatlarni anglashga xizmat qiluvchi pedagogik resurs sifatida namoyon bo‘lmoqda.
Mediavositalari o‘quvchilarning huquqiy va ijtimoiy bilimlarini oshirishga, hamdorlik va
voluntyorlik harakatlariga motivatsiya berishga xizmat qiladi. Vizual va audio axborotlarni qabul
qilish o‘smir yoshdagi o‘quvchilar psixologiyasiga juda mos keladi. Ammo buning qarama-qarshi
tomoni shundaki, bugungi ragamli makon manipulyativ texnologiyalar, yolg‘on xabarlar hamda
iste’molchilik madaniyatini singdirishga qaratilgan kontentlar bilan to‘lib-toshgan. Agar
o‘quvchida tanqidiy tahlil ko‘nikmasi bo‘lmasa, u mediadan olgan har qanday axborotni to‘g‘ri
deb qgabul qiladi va noto‘g‘ri fuqarolik pozitsiyasini egallab qo‘yishi mumkin. Shu sababli, ta’lim
jarayonida mediamahsulotlardan foydalanishda ularni tanqidiy dekonstruksiya qilish (kim
yaratgan?, nima maqsadda?, qaysi manbaga asoslangan?) ko‘nikmasini o‘rgatish zarur.
O‘quvchilarni mediamahsulotlarning shunchaki passiv tomoshabini yoki iste’molchisi sifatida
goldirish fuqarolik faolligini to‘liq rivojlantirmaydi. H. Jenkins ilgari surgan; ishtirokchilik
madaniyati nazariyasiga ko‘ra, o‘quvchilarning o‘zlari ijtimoiy muammolarga bag‘ishlangan qisqa
videoroliklar, infografikalar, podkastlar yoki loyiha taqdimotlarini yaratishga jalb etilishi kerak.
O‘quvchi kontent yaratuvchi va tarqatuvchi sub’ektga aylanganda unda mas’uliyat, ijjodkorlik
hamda fuqarolik tashabbuskorligi keskin ortadi.

Shu o’rinda mediamahsulotlarni ta’limga joriy etishda, faqatgina darsda videodars ko‘rsatish
bilan cheklanmasligi kerak. Ular debatlar, keys-stadi, muammoli vaziyatlar muhokamasi va
jjtimoiy aksiyalar bilan birgalikda qo‘llanilgandagina o‘zining haqiqiy pedagogik samarasini
beradi. Bunda tanlangan media kontent o‘quvchilarning yosh va psixologik xususiyatlariga, milliy
hamda umuminsoniy qadriyatlarga mos kelishi shart. Videodarslar, hujjatli filmlar, ijtimoiy
roliklar, podkastlar, interaktiv platformalar, ragamli simulyatsiyalar va multimedia resurslari
ta’limning mazmunini boyitish bilan birga, o‘quvchilarni voqelikni tahlil qilish, dalillarga
asoslangan xulosa chiqarish va mustaqil qaror qabul qilishga yo‘naltiradi.

IImiy adabiyotlarda media ta’limning asosiy vazifasi shaxsda axborotni tanqidiy qabul
qilish, uning ishonchliligini baholash, turli axborot manbalarini tagqoslash hamda manipulyativ
ta’sirlarni anglash qobiliyatini shakllantirish ekanligi qayd etiladi. Bu kompetensiyalar esa
fugarolik jamiyatida mas’uliyatli shaxsni tarbiyalashning muhim sharti hisoblanadi.

Ta’lim amaliyoti tahlili shuni ko‘rsatadiki, mediamahsulotlardan tizimli va magsadli
foydalanish quyidagi pedagogik natijalarni ta’minlaydi:

« 0o‘quvchilarning huquqiy ongi va huquqiy madaniyatini rivojlantiradi;

« ijtimoiy voqelikka nisbatan tahliliy va tanqidiy munosabatni shakllantiradi;

« milliy va umuminsoniy qadriyatlarni anglash darajasini oshiradi;

« jamoada ishlash, muloqot qilish va ijtimoiy hamkorlik kompetensiyalarini rivojlantiradi;

e jjtimoiy tashabbuskorlik, volontyorlik va jamoat ishlarida ishtirok etishga bo‘lgan
motivatsiyani kuchaytiradi;

« axborot xavfsizligi madaniyati va raqamli etika ko‘nikmalarini shakllantiradi.

Aynigsa, fuqarolik jamiyati, inson huquqlari, Konstitutsiya, ekologik madaniyat,
volontyorlik harakati, korrupsiyaga qarshi kurash, mediaxavfsizlik va kibermadaniyatga
bag‘ishlangan mediamahsulotlar o‘quvchilarning ijtimoiy faolligini rivojlantirishda yuqori
pedagogik samara beradi. Bunday materiallar dars, tarbiyaviy soat, munozara, keys-tahlil, loyiha
faoliyati va debat texnologiyalari bilan integratsiya qilinganda ta’limning kompetensiyaviy
natijalari yanada yuqori bo‘ladi.

Shu bilan birga, mediamahsulotlardan samarali foydalanish muayyan pedagogik shart-
sharoitlarni talab etadi. Birinchidan, tanlangan media kontent o‘quvchilarning yosh va psixologik
xususiyatlariga mos bo‘lishi lozim. Ikkinchidan, uning mazmuni milliy manfaatlar, ma’naviy
gadriyatlar va umuminsoniy tamoyillar bilan uyg‘un bo‘lishi zarur. Uchinchidan,
mediamahsulotlardan foydalanish fagat namoyish etish bilan cheklanmasdan, ularni tahlil qilish,
bahs-munozara uyushtirish, muammoli vaziyatlarni muhokama qilish va refleksiv faoliyat bilan
davom ettirilishi maqsadga muvofiq.

Bundan tashqari, o‘quvchilarning o‘zlari tomonidan ijtimoiy mavzularga bag‘ishlangan
videoroliklar, infografikalar, podkastlar yoki ijtimoiy aksiyalar uchun media kontent yaratilishi
ularning fuqarolik pozitsiyasini mustahkamlashga xizmat qiladi. Bu jarayonda o‘quvchi axborot
iste’molchisidan uni yaratuvchi va tarqatuvchi sub’ektga aylanadi, natijada ijtimoiy mas’uliyat,
jjodkorlik va raqamli kompetensiyalar kompleks ravishda rivojlanadi.

Demak, mediamahsulotlarning ta’lim jarayoniga ilmiy asoslangan holda integratsiya
qilinishi o‘smir yoshdagi o‘quvchilarda faol fugarolik kompetensiyasini shakllantirishning muhim
jjtimoiy-pedagogik mexanizmi sifatida namoyon bo‘ladi. Ushbu jarayon media savodxonlik,
tanqidiy fikrlash, huquqiy madaniyat, ijtimoiy mas’uliyat va demokratik gadriyatlarning uyg‘un
rivojlanishini ta’minlaydi hamda ragamli jamiyat uchun raqobatbardosh, faol va mas’uliyatli
fuqaroni tarbiyalashga xizmat qiladi

Xulosa tariqasida aytadigan bo‘lsak, bugungi raqamli jamiyat sharoitida mediamahsulotlar
ta’lim va tarbiyaning muhim vositasi sifatida o‘smir yoshdagi o‘quvchilarda faol fuqarolik
kompetensiyasini shakllantirishda katta imkoniyatlarga ega. Ularning ta’lim jarayoniga maqsadli
va tizimli joriy qilinishi o‘quvchilarning media savodxonligini, tanqidiy fikrlashini, huquqiy
madaniyatini va ijtimoiy faolligini rivojlantirishga xizmat qiladi.

Shu bois ta’lim muassasalarida mediata’lim elementlarini kengaytirish, o‘qituvchilarning
media kompetentligini oshirish, milliy mazmundagi sifatli mediamahsulotlarni yaratish va ulardan
samarali foydalanish bugungi kunning muhim ijtimoiy-pedagogik vazifalaridan biri hisoblanadi.

